
Ishvaraproktam Shivalingarchanavidhyupadesham 2

ஈஶ்வரப்ரோக்தம் ஶிவலிங்கா³ர்சநவித்⁴யுபதே³ஶம் 2

(ஶிவரஹஸ்யாந்தர்க³தே ஈஶ்வராக்²யே)

- ஶிவகௌ³ரீஸம்வாதே³ -

ஈஶ்வர: (உவாச)
அத: பரம் ப்ரவக்ஷ்யாமி நித்யநைமித்திகே ப²லம் ।
காலம் லிங்க³விஶேஷம் ச ப்³ரஹ்மக்ஷத்ரவிஶாம் ததா² ॥ 1॥
ஆஶ்ரமாணாம் ச ஸர்வேஷாம் ஏஷ லிங்கா³ர்சநே விதி: ⁴ ।
நித்யலிங்கா³ர்சந ஶஸ்தம் தா⁴துஸ்ப²டிகஸம்ப⁴வம் ॥ 2॥
பா³ணலிங்க³ம் மாரகதம் ரஸேந்த்³ரகக்ரு’தம் ஶிவே ।
பார்தி²வம் காமத³ம் ஜ்ஞேயம் ஸர்வகர்மஸு ஶோப⁴நே ॥ 3॥
ந யஸ்ய ஶிவலிங்கா³ர்சா க்³ரு’ஹே ப⁴வதி ஶங்கரி ।
ஸ நித்யஸூதகீ ஜ்ஞேயோ ப்³ராஹ்மணோ வாந்த்யஜோऽபி வா ॥ 4॥
பா³ணலிங்க³ம் ந யஸ்யாஸ்தி க்³ரு’ஹே பி³ல்வாதி³பூஜிதம் ।
தத்³க்³ரு’ஹே ஜலமல்பம் வா ந பேயம் ஸர்வதா² பு³தை:⁴ ॥ 5॥
ஏககாலம் த்³விகாலம் வா த்ரிகாலம் நித்யமேவ வா ।
யேऽர்சயந்த்யேவ நியதம் மம லிங்க³ம் மஹேஶ்வரி ॥ 6॥
தே வை க³ணேந்த்³ரா விஜ்ஞேயா மம தோஷப்ரதா:³ ஶிவே ।
ப்ரதோ³ஷேஷு விஶேஷேண ய: பூஜயதி ஶங்கரம் ॥ 7॥
ஸ மஹாபாதகைர்முக்தோ ப⁴விஷ்யதி ந ஸம்ஶய: ।
ரு’ணதா³ரித்³ர்யநாஶாய ப்ரதோ³ஷே பூஜயேச்சி²வம் ॥ 8॥
க்⁴ரு’தாபி⁴ஷேகம் குர்வீத குர்யாத்பலத³ஶேந(த³ஶபலேந)வை ।
உத்பலைர்பி³ல்வபத்ரைஶ்ச பூஜநீயோ மஹேஶ்வர: ॥ 9॥
ஸோமவாரேऽர்சநே ஶம்போ⁴ர்நக்தமாயுஷ்யவர்த⁴நம் ।
க்ஷீரேண ஸ்நாபயேத்³தே³வம் கபிலாஸம்ப⁴வேந வா ॥ 10॥

கமலைர்பி³ல்வபத்ரைஶ்ச பூஜநீயோ ப⁴வோ முநே ।
சதுர்த³ஶ்யாம் நிஶீயிந்யாமபாமார்கௌ³ஶ்ச பி³ல்வகை: ॥ 11॥
பூஜயேல்லிங்க³மேகாக்³ரோ த³த்⁴நா ஸம்ஸ்நாபயேச்சு²சி: ।
காலாஷ்டம்யாம் காலகாலமர்சயேந்நியதவ்ரத: ॥ 12॥
மது⁴நா ஸ்நாப்ய தே³வேஶம் பி³ல்வபத்ரை: ப்ரபூஜயேத் ।
போ³தா⁴யநோக்தவிதி⁴நா ஸர்வநக்தவ்ரதம் ஶிவே ॥ 13॥
தத்ராவாஹநபூஜாம் ச ப்ரவக்ஷ்யாமி ஶிவே தவ ।
யதா²பி⁴ருசிரே(தே)லிங்கே³ தா⁴துஜே ஸ்பா²டிகேऽபி வா ॥ 14॥
பா³ணே(ணம்) ரஸேந்த்³ரகலிதே(தம்) ததா² மரகதோத்³ப⁴வம் ।
ஸ்தா²ப்ய பீடே² ரங்க³வல்லீமண்டி³தே சோபலேபிதே ॥ 15॥
பூ⁴மௌ நக்தவ்ரதோ மௌநீ ஸ்நாத்வா ப⁴ஸ்மத்ரிபுண்ட்³ரத்⁴ரு’க் ।
ருத்³ராக்ஷமாலாப⁴ரணோ ஜபேத்பஞ்சாக்ஷரம் மநும் ॥ 16॥
கரே கரதலே சைவ ஹ்ரு’த³யே ச ந்யஸேத்³பு³த: ⁴ ।
த்⁴யாயேத்தத்ர மஹாதே³வம் பூஜாதௌ³ ஜபகர்மணி ॥ 17॥
மூலே கல்பத்³ருமஸ்ய த்³ருதகநகநிப⁴ம் ஹேமஸிஹ்மாஸநஸ்த²ம்
வாமாங்காரூட⁴கௌ³ரீநிபி³ட³குசப⁴ராபோ⁴க³கா³டோ⁴பகூ³ட⁴ம் ।
ஸர்வாலங்காரதீ³ப்தம் வரபரஶும்ரு’கா³பீ⁴திஹஸ்தம் த்ரிணேத்ரம்
வந்தே³ சந்த்³ரார்த⁴சூட³ம் கு³ஹக³ணபஶிவாஶ்லிஷ்டபார்ஶ்வம் மஹேஶம் ॥ 18-19॥
த்⁴யாத்வைவம் மூலமந்த்ரம் து ஜபேத³ஷ்டோத்தரம் ஶதம் ।
ஸோத³கம் கலஶம் பூஜ்ய க³ந்த⁴புஷ்பாக்ஷதைர்யுதம் ॥ 20॥
கலஶஸ்ய முகே² விஷ்ணு: கண்டே² ருத்³ர:ஸமாஶ்ரித: ।
மூலே சாஸ்ய ஸ்தி²தோ ப்³ரஹ்மா மத்⁴யே மாத்ரு’க³ணா:ஸ்தி²தா: ॥ 21॥
குக்ஷௌ து ஸாக³ரா:ஸர்வே கலஶஸ்ய(ஶாம்பு³)ஸமாஶ்ரிதா: ।
ஆயந்து ஶிவபூஜார்த²ம் து³ரிதக்ஷயகாரகா: ॥ 22॥
ஏவம் கலஶமப்⁴யர்ச்ய பஶ்சாச்ச²ங்க²ம் ஸமர்சயேத் ।
த்வம் புரா ஸாக³ரோத்பந்நோ விஷ்ணுநா வித்⁴ரு’த: கரே ॥ 23॥
பூஜிதஸ்ஸர்வதே³வைஶ்ச பாஞ்சஜந்ய நமோऽஸ்துதே ।

தத: ஶங்க²ஸ்த²தோயம் து ஸமந்தாத் பரித:க்ஷிபேத் ॥ 24॥
க³ங்கே³ ச யமுநே சேதி கலஶஸ்ய ஜலம் ஸ்ப்ரு’ஶேத் ।
பீட²பூஜாம் தத:குர்யாத்³கு³ரும் க³ணபதிம் ததா² ॥ 25॥
த³க்ஷவாமே ததா²தா⁴ரஶக்திம் ச ப்ரக்ரு’திம் பராம் ।
அநந்தம் ப்ரு’தி²வீம் சைவ கைலாஸம் ரத்நமண்டபம் ॥ 26॥
கல்பவ்ரு’க்ஷம் ரத்நவரஸிஹ்மாஸநமநுத்தமம் ।
ஶ்வேதச்ச²த்ரம் சாமரம் ச ப்ராகா³தி³க்ரமயோக³த: ॥ 27॥
த⁴ர்மஜ்ஞாநாதி³வைராக்³யைஶ்வர்யம் ச ப்ராக்ஸமர்சயேத் ।
அத⁴ர்மம் ச ததா²ऽஜ்ஞாநமவைராக்³யமநைஶ்வரம் ॥ 28॥
த³க்ஷிணே பூஜயேதே³தாந் ஸத்யம் சைவ ரஜஸ்தம: ।
மாயாம் வித்³யாம் ச வஹ்நி ச அர்கஸௌமௌ ததை²வ ச ॥ 29॥
ஆத்மாநம் ச ஜ்ஞாநபத்³மே ப்ராகா³தி³த³லகே யஜேத் ।
வாமாம் ஜ்யேஷ்டா²ம் ததா² ரௌத்³ரீ காலீம் கலவிகாரிணீம் ॥ 30॥
ப³லாம் ப³லப்ரமாதா²ம் ச ஸர்வபூ⁴தத³மந்யகாம் ।
மநோந்மநீம் ததை²வாந்த்யாம் பூஜயேத்ஸாக்ஷதாதி³பி: ⁴ ॥ 31॥
ஆவாஹ்ய க்ஷணிகே லிங்கே³ பார்தி²வே தா⁴துஜேऽத²வா ।
வாணவர்ஜம் ரஸேந்த்³ரே வா ஸ்பா²டிகே ரத்நஜேஷு வா ॥ 32॥
ஸாக்ஷதம் ச ஸபுஷ்பம் து க்³ரு’ஹ்ய ஸ்வஹ்ரு’த³யாந்தரே ।
த்⁴யாயேதே³வம் விரூபாக்ஷம் நிமீல்யாக்ஷீணி ஸத்தம ॥ 33॥
வந்தே³ மஹேஶம் ஸுரஸித்³த⁴ஸேவிதம்
ஸுரத்³ருமை: பூஜித பாத³பத்³மம் ।
வித்³யாப்ரத³ம் ப⁴க்தஜநைஶ்ச ஸேவிதம்
த்⁴யாயேத்ஸதா³ஸாம்ப³ஶிவம் ப்ரஸந்நம் ॥ 34॥
ஸர்வாதா⁴ரே த⁴ரே தே³வி பூஜார்த²ம் ஶங்கரஸ்ய ஹி ।
ஸ்தா²நம் தே³ஹி மஹாதே³வி பூஜிதா ப⁴வ மே ஸதா³ ॥ 35॥
இத்யக்ஷதாபி:⁴ ஸம்பூஜ்ய க⁴ண்டாமாதாட³யேத்தத: ।
ஆக³மார்த²ம் து தே³வஸ்ய க³மநார்த²ம் து ரக்ஷஸாம் ॥ 36॥
க⁴ண்டாநாத³ம் கரோம்யத்³ய தேந ப்ரீதோ ப⁴வேச்சி²வ: ।

லிங்க³ம் பீடே² ச ஸம்ஸ்தா²ப்ய தே³வ்யா ஸஹ ததோ யஜேத் ॥ 37॥
ஸபுஷ்பம் ஸாக்ஷதம் க்³ரு’ஹ்ய ப்ரார்த²யேத மஹேஶ்வரம் ।
ஆராதி⁴தோ மநுஷ்யைஸ்த்வம் ஸித்³தை⁴ர்தே³வாஸுராதி³பி: ⁴ ॥ 38॥
ஆராத⁴யாமி ஶக்த்யா த்த்வம் க்³ரு’ஹாண பரமேஶ்வர ।
ஆத்வாவஹம் த்வநீஶாந்தே ஸோத³கேநாபி⁴ஷேசயேத் ॥ 39॥
மது⁴பர்கம் ததோ த³த்³யாத் மூலேநைவ ததா³முநே ।
ஆப்யாயஸ்வேதி ச க்ஷீரம் த³தி⁴க்ராவ்ணேதி வை த³தி⁴ ॥ 40॥
க்⁴ரு’தம் மிமிக்ஷேதி க்⁴ரு’தம் மது⁴வாதேதிவை மது⁴ ।
ஸ்வாத:³ பவஸ்வேதி ஸிதாம் நாரிகேலஜலம் ததா² ॥ 41॥
ரம்பா⁴பாநஸ ஆம்ராதி³ஜம்பீ³ரைக்ஷுரஸைரபி ।
ஷட³க்ஷரேண ஸம்ஸ்நாப்ய க³ந்த⁴ரத்நஸுமாம்பு³பி: ⁴ ॥ 42॥
அபி⁴ஷிச்ய ததோ ந்யஸ்ய அந்த⁴ஸஸ்பதயேத்யபி ।
குர்வீதாந்நாபி⁴ஷேகாந்தம் தந்நிர்வர்த்ய ஸுஶீதலை: ॥ 43॥
தா⁴ராபாத்ரக³தாம்போ⁴பி⁴ரவிச்சி²ந்நாம்பு³தா⁴ரயா ।
கோ³ஶ‍்ரு’ங்கை³ரபி வா ஸம்யக்³ருத்³ராவ்ரு’த்த்யாऽபி⁴ஷேசயேத் ॥ 44॥
ஏகவாரம் த்ரிவாரம் வா ததை²காத³ஶிநீமபி ।
ஸம்ஸ்நாப்யாஸாத்³ய பீடே² ச வாஸஶ்சைவோபவீதகம் ॥ 45॥
த³த்³யாத் த்ரியம்ப³கேநைவ பூ⁴திம் க³ந்தா⁴க்ஷதாம்ஸ்ததா² ।
உத்தாநைருத்தராக்³ரைஶ்ச பி³ல்வை:ஸங்க்ஷாலிதைர்யஜேத் ॥ 46॥
மாலாபி: ⁴ குஸுமைஶ்சைவ ஶதாஷ்டோத்தரநாமபி: ⁴ ।
ப⁴வாயேதி ததை²வாஷ்டௌ நித⁴நேத்யாதி³பி⁴ஸ்ததா² ॥ 47॥
தூ⁴பம் தீ³பம் ச நைவேத்³யம் தாம்பூ³லம் ச விஶேஷத: ।
தே³வீபார்ஶ்வே யஜேச்ச²ம்போ: ⁴ வாமே த³க்ஷேऽத²வா முநே ॥ 48॥
தே³வீமந்த்ரேணாபி⁴ஷிச்ய க³ந்த⁴தூ⁴பாதி³வாஸஸா ।
பூஜயேல்லிங்க³பார்ஶ்வே து ஸ்கந்த³ம் ச க³ணபம் ததா² ॥ 49॥
நீராஜயேத்ததோ லிங்கே³ தே³வீம் ஸ்கந்த³விநாயகௌ ।
காம்ஸ்யவாதி³த்ரநிநதை³ர்கோ⁴ஷயேச்சி²வமந்தி³ரம் ॥ 50॥

ப்ரத³க்ஷிணாத்ரயம் க்ரு’த்வா நமஸ்காராதி³பஞ்சகம் ।
ஷட³க்ஷரேண மந்த்ரேண குர்வீத முநிஸத்தம ॥ 51॥
ச²த்ரம் ச சாமரே தி³வ்யே வ்யஜநாத³ர்ஶகம் தத: ।
ந்ரு’த்தம் கீ³தம் ததா² வாத்³யம் ப்ரத³த்³யாந்மூலமந்த்ரத: ॥ 52॥
ஸ்தோத்ரமேதத் படே²த்³வித்³வாந் வேத³த்ரயக³தம் த்³விஜ ।
நமோ நாதா²த்மநே துப்⁴யம் நமோ பி³ந்து³கலாத்மநே ॥ 53॥
அலிங்க³லிங்க³ரூபாய ரூபாதீதாய தே நம: ।
த்வம் மாதா ஸர்வலோகாநாம் த்வமேவ ஜக³தாம் பிதா ॥ 54॥
த்வம் ப்⁴ராதா த்வம் ஸுஹந்மித்ரம் த்வமேவ ப்ரபிதாமஹ: ।
நம:ஸத்³யாய தே³வாய நமஸ்தத்புருஷாய ச ॥ 55॥
அகோ⁴ராய நமஸ்தேऽஸ்து வாமதே³வாய தே நம: ।
ஈஶாநாய நமஸ்தேऽஸ்து தே³வதே³வாய தே நம: ॥ 56॥
ஶர்வாய க்ஷிதிரூபாய ஶுத்³த⁴மாத்ராய தே நம: ।
நம: பஶூநாம் பதயே பாவகாயாமிதௌஜஸே ॥ 57॥
பீ⁴மாய வாக்ஸ்வரூபாய ஶப்³த³ரூபாய தே நம: ।
மஹாதே³வாய ஸோமாய அம்ரு’தாய நமோ நம: ॥ 58॥
உக்³ராய யஜமாநாய நமோऽஸ்த்வாகாஶமூர்தயே ।
த்வத³ஷ்டமூர்திபி⁴ர்வ்யாப்தம் ஜக³த்ஸர்வம் சராசரம் ॥ 59॥
மயா ஜ்ஞாநத: ஶம்போ⁴ யத்க்ரு’தம் பூஜநம் தவ ।
தத்க்ஷமஸ்வ மஹாதே³வ ஶரணாக³தவத்ஸல ॥ 60॥
இதி ஸ்துத்வா ஜபேந்மந்த்ரம் ஷட³க்ஷரமதந்த்³ரித: ।
ந்யாஸம் தி³ங்மோசநம் க்ரு’த்வா ஶங்க²தோயம் ப்⁴ரமேத ச ॥ 61॥
தேநைவ ப்ரோக்ஷயேத்³தே³ஹம் நிர்மால்யாம்பு³ பிபே³த் த்ரிதா⁴ ।
ஏக காலம் த்³விகாலம் வா த்ரிகாலம் வா யதா² ப³லம் ॥ 62॥
அஷ்டம்யாம் ஸோமவாரேஷு ப்ரதோ³ஷே தோ³ஷவர்ஜிதே ।
சதுர்த³ஶ்யாம் ததா² நக்தம் நித்யநைமித்திகேऽபி ச ॥ 63॥
க்³ரஹணே விஷுவே சைவ பூஜேயம் கதி²தா தவ ।
நாஸ்தி ஶம்போ: ⁴ பூஜநேந ஸத்³ரு’ஶம் கர்ம பாவநம் ॥ 64॥

பூஜயா போ⁴க³மோக்ஷௌ ச ஸித்⁴யத: கிம் ப³ஹூக்தித: ।
உத்துங்க³மாதங்க³துரங்க³பங்க்தி:
ஸ்யாத்துங்க³லிங்கா³ர்சககே³ஹநிஷ்டா² ।
த⁴நம் ச தா⁴ந்யம் வரவஸ்த்ரரத்ந-
போ⁴கா³ம்ஶ்ச லப்³த்⁴வேஹ விமுக்திமந்தே ॥ 65॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவலிங்கா³ர்சநவித்⁴யுபதே³ஶம் 2

ஸம்பூர்ணம் ॥
- ॥ ஶ்ரீஶிவரஹஸ்யம் । ஈஶ்வராக்²ய: த³ஶமாம்ஶ: । அத்⁴யாய: 46 । 1-65॥

- .. shrIshivarahasyam . IshvarAkhyaH dashamAMshaH . adhyAyaH 46 . 1-65..

Notes:

Śiva ஶிவ describes the procedures of worshipping Him through Śivaliṅga ஶிவலிங்க³
made of various materials, using various Dravya த்³ரவ்ய; especially during Pradoṣa

ப்ரதோ³ஷ, Somavāra ஸோமவார, Night of Caturdashī சதுர்த³ஶீ, KālāAṣṭami

காலாஷ்டமீ, Grahaṇa க்³ரஹண, Viṣuva விஷுவ etc.

